
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR KRIJIMIN E GRUPIT TË PUNËS PËR MARRJEN E MASAVE PËR ZBATIMIN E DISPOZITAVE TË LIGJIT 90/2017, PËR MONITORIMIN E FINANCAVE TË PARTIVE POLITIKE PËR FUSHATËN ZGJEDHORE
Komisioni Qendror i Zgjedhjeve në mbledhjen e datës  25.05.2017, me pjesëmarrjen e:

Shqyrtoi çështjen me:

OBJEKT:
Për krijimin e grupit të punës për marrjen e masave për zbatimin e dispozitave të ligjit nr. 90/2017, për monitorimin e financave të partive politike për fushatën zgjedhore.
BAZA LIGJORE: 
Neni 23, pika 1, e ligjit nr.10019, datë 29.12.2008 “Kodi Zgjedhor i Republikës së Shqipërisë“ i ndryshuar, nenit 15/2, pika 1 dhe pika 2, gërma ë, të Ligjit, nr.8580 “Për partitë politike”, ndryshuar me ligjin nr. 90/2017, etj.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

V Ë R E N
Komisioni Qendror i Zgjedhjeve në zbatim të nenit nenit 15/2, pika 1 dhe pika 2, gërma ë, të Ligjit, nr.8580 “Për partitë politike”, ndryshuar me ligjin nr. ligjin nr. 10374, datë 10.2.2011 dhe ligjin nr. 90/2017 është organi përgjegjës për monitorimin dhe mbikëqyrjen e financimit të partive dhe nxjerr akte nënligjore në bazë dhe për zbatimin e dispozitave të këtij ligji. 

Ligji nr.90/2017 ka përcaktuar detyrimin e KQZ-së për të nxjerr aktet nënligjore jo më vonë se 5 ditë nga hyrja në fuqi e tij, si dhe trajnimin e ekspertëve financiar të emëruar për monitorimin e shpenzimeve dhe personave përgjegjës për financat e partive. Duke qene se çështja e financimit të partive politike gjatë fushatës zgjedhore është e një rëndësie të veçantë, si dhe duke patur parasysh faktin se koha në dispozicion për nxjerrjen e akteve nënligjore në zbatim të ligjit 90/2017 ëshët shumë e shkurtër, KQZ duhet të ngrejë një grup pune të posacëm i cili do të marrë masat për procedurat si më poshtë:

· hartimin e akteve nënligjore dhe paraqitjen e tyre për miratim në KQZ, 

· do të bashkëpunojë me Institutin e Ekspertëve Konatabël të liçensuar për realizimin e monitorimit të financimit të fushatës zgjedhore.

· do të bashkepunojë me ekspertët e huaj të cilët do të asistojnë KQZ-në, për zbatimin e dispozitave të ligjit nr. 90/2017, duke përfshirë dhe organizimin e trajnime të parashikuara nga neni 2 i këtij ligji.

Në çdo rast Grupi i Punës për marrjen e masave për zbatimin e dispozitave të ligjit 90/2017 për monitorimin e financave të partive politike për fushatën zgjedhore, do të raportojë KQZ-në sipas afateve të përcaktuara në ligjin nr.90/2017.
PËR KËTO ARSYE;
Komisioni Qendror i Zgjedhjeve në zbatim të nenit 23, pika 1, e ligjit nr.10019, datë 29.12.2008 “Kodi Zgjedhor i Republikës së Shqipërisë“ i ndryshuar, nenit 15/2, pika 1 dhe 2, gërma ë, të Ligjit, nr.8580 “Për partitë politike”, ndryshuar me ligjin nr. 90/2017 etj.
V E N D O S I;
1. Të krijojë Grupin e Punës, për marrjen e masave për zbatimin e dispozitave të ligjit 90/2017 për monitorimin e financave të partive politike për fushatën zgjedhore. 
2. Grupi i Punës, i përcaktuar ne pikën 1 këtij vendimi do të përbëhet si më poshtë:
· Ylli Merkaj, Sekretar I Përgjithshëm I KQZ-së
· Mirela Gega, Drejtore e Drejtorisë së Financës

· Dëshira Pasko, Drejtore e Drejtorisë Juridike
· Petrit Gjokuta, Drejtor I Drejtorisë së Teknologjisë së Informacionit

3. Ky vendim hyn në fuqi menjëherë.

Nr. 314  i vendimit             Data 25.05.2017   i vendimit           Ora 12:00 i vendimit
          “Për krijimin e grupit të punës për marrjen e masave për zbatimin e dispozitave të ligjit nr. 90/2017, për monitorimin e financave të partive politike për fushatën zgjedhore”.

